MINUTI

KAMRA TAD-DEPUTATI

IL-ĦDAX-IL PARLAMENT

KUMITAT PERMANENTI DWAR IL-KONTIJIET PUBBLIĊI

LAQGĦA NRU. 43
L-Erbgħa, 9 ta’ Mejju 2012

Il-Kumitat Permanenti dwar il-Kontijiet Pubbliċi ltaqa' fil-Palazz, il-Belt Valletta, fis-7:38p.m. 

L-Onor. Charles Mangion, President tal-Kumitat, ippreseda.

PREŻENTI

L-Onor. Evarist Bartolo; l-Onor. Charlò Bonnici (sostitut); u l-Onor. Joseph Cassar (Ministru għas-Saħħa, l-Anzjani u Kura fil-Komunità) (sostitut) kienu preżenti.

TALBA

L-Iskrivana qalet it-talba.

MINUTI

Il-Minuti tal-Laqgħa Nru. 42 li saret fis-7 ta’ Marzu, 2012, ġew konfermati. 

KORRISPONDENZA 

Iċ-Chairman informa lill-Kumitat li kien irċeva din il-korrispondenza:

· Ittra mingħand is-Sur John Inguanez, Segretarju Permanenti fil-Ministeru għal Għawdex datata 15 ta’ Marzu 2012 li fiha ingħatat l-ispjegazzjoni li kienet ġiet mitluba mill-Kumitat fil-laqgħa preċedenti; u

· Ittra mingħand is-Sur Joseph Portelli, Direttur fil-Ministeru għal Għawdex datata 8 ta’ Marzu 2012 u ndirizzata lill-Ministru tal-Finanzi, l-Ekonomija u Investiment u kkuppjata liċ-Chairman tal-Kumitat dwar “Ħlasijiet fuq Offerta għal Servizzi ta’ Konsulenza ta’ Inġinerija Elettrika u Mekkanika lid-Dipartiment tal-Proġetti u Żvilupp fil-Ministeru għal Għawdex.”. L-ittra fiha anness magħha l-interpretazzjoni tal-Avukat Ġenerali għal Klawsola 5 tal-istess sejħa għal offerti.
Għar-rigward tat-tieni korrispondenza ċ-Chairman tal-Kumitat ordna sabiex abbażi tal-parir tal-Avukat Ġenerali, l-Iskrivana tal-Kumitat tikkomunika mal-Ministeru għal Għawdex sabiex tara x’kien ġara in segwitu tal-istess parir. 
RAPPORT ANNWALI TAL-AWDITUR ĠENERALI GĦAS-SENA 2010: 
Health – Operations and Maintenance Expenses
Il-Kumitat stieden lis-Sur Anthony Mifsud, Awditur Ġenerali, sabiex jieħu parti fil-Kumitat.

Is-Sur Karl Farrugia, Kap Eżekuttiv, Procurement Supplies fil-Ministeru għas-Saħħa, l-Anzjani u Kura fil-Komunità ħa sehem fil-Kumitat fejn sarulu xi mistoqsijiet dwar ir-rapport imsemmi.

Il-Kumitat temm id-diskussjoni dwar dan l-item.

Fit-8:02p.m. iċ-Chairman aġġorna l-Kumitat għal data u b’aġenda li jiġu komunikati aktar tard.

